
Annotatsiya: Gazni namlik va uglevodorod bo’yicha shudring nuqtasi talablariga 

yetkazish usullaridan biri bo’lgan past haroratli ajratish usulining qo’llanilishi ushbu 

maqolada aks ettirilgan. Drossellash jarayonini tashkil etish orqali yuqori qiymatlarga 

erishish mumkinligi ko’rsatib berilgan. 

Abstract: The application of the low-temperature separation method, which is 

one of the methods of bringing the gas to the dew point requirements for moisture and 

by organizing the throttling process. 

Gazkondensatli konlar mahsuloti tarkibida suyuq uglevodorodli faza bilan 

birgalikda og‘ir fraksiyalarning oz miqdorda bo‘lishi yuqori molekulyar uglevodorodli 

birikmalarning gaz tarkibidan past haroratli separatsiya usulida ajratib (PHSA) 

olishning samaradorligini belgilaydi. PHSA ning asosiy mazmuni past haroratlarda va 

yuqori bosimlarda gaz tarkibidagi suyuq va og‘ir fraksiyalarning 

kondensatsiyalanishiga asoslangan. bosqichma bosqich separatsiyalash bilan 

kondensat gaz tarkibidan ajratib olinadi. Gazni past haroratli ajratish jarayonida 

kondensatni ajratib olish jarayonini odatda past haroratlarda minus 10°S dan minus 

20°S oraliqlarida olib borilishi gaz tarkibidagi kondensatlarni to‘liq darajada ajratib 

olish imkonini beradi. Past haroratlarga erishish yuqori bosimli gazning kengayishi 

"Science and Education" Scientific Journal / Impact Factor 3.848 April 2023 / Volume 4 Issue 4

www.openscience.uz / ISSN 2181-0842 548



natijasida va sun’iy ravishda sovutish qurilmalari va usullaridan foydalanilgan 

hollarda olib boriladi. Yuqori bosimdagi gazning kengayish jarayoni foydali ish 

bajarilmasdan qaytmas adiabatik kengayish - drossellash, hamda foydali ish bajarilishi 

bilan qaytar adiabat kengayish - detander va turbodetanderlar ishlash prinsipiga 

asoslangan. 

Gazni drossellash gazning shtuser orqali oqib o‘tishi jarayonida bosimining 

pasayishi effektiga asoslanadi. Adiabat oqim sharoitida oqim tezligi shtuserda va 

undan keyin sezilarli darajada o‘zgarmaydi. Gaz entalpiyasi drossellanish va undan 

keyingi davrlarda bir xil qiymatlarga ega bo‘ladi. Haqiqiy sharoitlardagina 

drossellanishgacha va undan keyin gaz oqimi tezligi farqlari hisobiga va atrof muhit 

bilan issiqlik almashinuvi hisobiga gaz entalpiyasida biroz o‘zgarishlar bo‘ladi. 

Drossellanish jarayonida entalpiya o‘zgarishi nolga teng bo‘lib izoentalpiya sharoiti 

deb hisoblash mumkin. 

Gazning drossellanishi davomida haroratning o‘zgarishi Joul -Tomson 

differensial effekti bilan: αi = ( dT/dp) (2.1) yoki Joul - Tomson integral effekti [T = 

T2- T1] (2.2) bilan tavsiflanadi. Bu yerda: T1 va T2 lar mos ravishda drossellanish 

jarayonigacha va undan keyingi haroratlar. 

Amaliyotda asosan integral drossellanish effektidan foydalaniladi. Chunki 

integral drossel effekti yordamida katta qiymatlarga erishish imkoniyati tug‘iladi. 1-

rasmda Neft integral drossel effektining boshlang‘ich bosim va bosim kamayishiga 

bog‘liq ravishdagi bog‘liqliklari keltirilgan. 

 
1 - rasm. Neft integral drossel effektining boshlang‘ich bosim va bosim kamayishi 

bog‘liqligi grafigi 

Gazni drossellash yordamida past haroratlarni olish o‘zining oddiyligi va oz 

kapital harajatlar talab qilishi bilan farq qilib lekin uning gazni sovutish jarayonidagi 

samaradorlik ko‘rsatkichlari gaz kengayib ish bajarishdagi past haroratlar olish 

samaradorligidan kichik. 

Gaz kondensatli konlardan foydalanishning dastlabki bosqichlari qatlam 

bosimining yuqori bo‘lganligi bilan tavsiflanib, shtuserda yetarli darajada bosimning 

kamayishini ta’minlab beradi va buning bilan haroratning zaruriy pasayishiga 

erishiladi. Quduqlardan foydalanishning keyingi bosqichlarida qatlam bosimining 

kamayishi natijasida gazni drossellash jarayonida talab qilingan haroratning 

pasayishiga erishishni ta’minlab bera olmaydi.Bunday hollarda gazni past haroratli 

ajratish qurilmalarida zaruriy haroratlarni olish uchun sun’iy sovutish qurilmalaridan 

foydalanish ehtiyoji tug‘iladi. Gazni adiabatik yoki politropik kengayishini ta’minlash 

uchun qo‘llaniladigan porshenli yoki turbinali detanderlarning qo‘llanilishi 

foydalanilib kelinayotgan qurilmalarning sun’iy sovutish qurilmalarini 

qo‘llanilmasdan ishlash muddatini uzaytirish imkonini beradi.  

Ko’kdumaloq neft gazkondensatli konida gazni past haroratli ajratish 

qurilmalaridan foydalanish tajribasi shuni ko‘rsatadiki, neft va gazni birgalikda 

tayyorlash va ularning tarkibidan kondensatni ajratib olish jarayoni o‘zaro bir-biri bilan 

bog‘langan. Konda qo‘llanilayotgan past haroratli ajratish qurilmasiga kelayotgan neft 

tarkibidan olinayotgan yo‘lovchi gazlar tayyorlanayotgan Neft tarkibiga salbiy ta’sir 

qiladi. Gazni kompleks tayyorlash qurilmasiga kirayotgan gaz tarkibida yengil neft 

fraksiyalarining bo‘lishi va quduqlar mahsuloti tarkibidagi og‘ir fraksiyalar butun 

kondensat tayyorlash tizimida aralashmalar hosil bo‘lishiga sabab bo‘lmoqda. 

Konlardan foydalanishning keyingi bosqichlarida sifatli gaz mahsulotlarini olish 

va belgilangan standart talablar darajasidagi ko‘rsatkichlarga erishish gazni tayyorlash 

jarayonini takomillashtirish zaruriyatini tug‘diradi. Hozirgi paytda Janubiy Kemachi, 

Umid, Kuruk va boshqa qator konlarda gaz va neft uyumlarini birgalikda ishlatish 

texnologik jarayonlarining qo‘llanilishiga erishilmoqda. Bu holat esa qazib 

olinayotgan kon mahsulotlarini kon bosimining kamayishini hisobga olgan holdagi 

tayyorlashning takomillashuvini taqozo qilmoqda. 

